
3. Proces fonologjics

Franco Finco

La descrizion fonologjiche di une lenghe no a di limitasi al nivel segmental (inventari di
fonemis), ma e a di rindi cont ancje dai proces fonologjics sistematics (regulis fonologjichis)
che a lavorin dentri dal sisteme di ché lenghe e che a modifichin la pronunzie dai fonemis o
grups di fonemis.

3.1. Desonorizazion des ostruintis finali

Il proces fonologjic plui impuartant de lenghe furlane al e chel clamat desonorizazion
des ostruintis findls. Chest fenomen al fis di maniere che in findl di peraule no puedin
compari lis consonantis ostruintis sonoris, ma dome chés sordis,' e chest al sucét in mit
sistematic e spontani. Se par resons morfologjichis une ostruinte sonore (de base lessical) si
cjate in final di peraule, si mude te corispondente ostruinte sorde (ven a stai si a la so
desonorizazion o sordiment), datr dal scheme de tabele 3.1. La grafie de lenghe furlane e ten
cont di chest fenomen e e scrif dalr de pronunzie: es. plomp < lat. PLUMBU(M), grant < lat.
GRANDE(M), larc < lat. LARGU(M), salf < lat. SALVU(M) e v.1.

Chest proces al pues puarta ae pierdite di distintivitat: p.es. lat. MORDE(T) > (al) muart =
muart < lat. MORTUU(M), lat. MUNDU(M) > mont = mont < lat. MONTE(M). Ma la distintivitat e
ven mantignude se denant de consonante findl desonorizade e je une vocal toniche, parce che
cheste si slungje e e devente une vocal fonologjicamentri lungje (fale se la consonante
desonorizade e je une africade o une oclusive palatal, ma viot sot): brut ~ brit < */'brud/, pas
~ pds < */'paz/, e v.1. Chest al sucét par une sorte di compensazion pe pierdite de sonoritat te
consonante final.

! Come che si a viodit tal cjap. 2, i fonemis ostruents son6rs a son: /b/, /d/, /4/, /g/, /dz/, /ds/, v/, /z/; chei sorts a
son: /p/, t/, fel, I/, Ist, 1/, 11, /sl

/bl — /p/

*vuarb-@ —  vuarp (f. vuarbe) *colomb — colomp (f. colombe)

*stramb-0 —  stramp (f. strambe) *plomb —  plomp (deriv. plombd, plombin)

/dl— 1t/

*verd-Q —  vert (f. verde) *rid-0 — (al) rit (infinito ridi)

*crud-@ — criit (f. crude) *nevod — nevot (deriv. nevodut, nevodon)

/gl — /k/

*antig-@ — antic (f. antighe) *sang — sanc (deriv. sangand, sanganel)

*greg-0 — gréc (f. greghe) *borg — borc (deriv. borgade, borgat)

/d3/ — A/

*penz-0 — peng (f. penze) *vierz-Q — (al) vier¢ (infinito vierzi)

*miez-@ —  mie¢ (f. mieze) *manz — mang (deriv. manze, manzut)

vl — 1]

*salv-0 —  salf (f. salve) *scriv-0 — (al) scrif (infinito scrivi)

*Viv-0 — vif (f. vive) *cjav — cjaf (deriv. cjaval, cjavon)

1zl — [s/

*ledros-@ [z] — ledrés [s] (f. ledrose) *cus-@ [z] — (al) ciis [s] (infinito cusi)

*aris-0 [z] — gris [s] (f. grise) *nas [z] — nds [s] (deriv. nasd, nason)
Tab. 3.1

Come dit disore, la desonorizazion de africade postalveolar in posizion final /d3/ > /tf/
normalmentri nol prodiis slungjament de vocal toniche precedent: mie¢ /mjelf/ (cfr. mieze
/'mjedze/ t.), viag /vjalf/ (cfr. viazad /vja'dza:/), avantag /avan'talf/ (cfr. avantazd /avanta' dza:/),
e v.i. A ogni mit in tantis varietats centradls al comparis il slungjament intes formis verbals, in
particolar inte 1° e 3° pers. sing. dal presint indicatif de III coniugazion, che la s6 desinence
verbal e je +@: (al) réc¢ /re:{f/ (inf. rezi /'ted31/), (al) protég /pro'te:f/ (inf. protezi /pro'tedsi/),
(al) fri¢ /friff/ (inf. frizi /'fridzi/, variante di fridi), (al) distrii¢ /dis'tcw:f/ (inf. distruzi
/dis"trudzi/), e v.i. (Yamamoto 1991). Chest slungjament fono-morfologjic denant di /ff/
desonorizat no si verifiche intes varietats conservativis (p.e. in chés des zonis montanis).
Duncje il furlan central inte flession verbal — ma no intes formis nominals — al slargje un
proces fonologjic ancje intun contest dula che al jere diacronicamentri escludiit, ma che sul
plan sincronic al presente condizions struturals adatis.

3.2. Armonie vocaliche

Intune vore di varietats furlanis centrals e periferichis al € operant il proces de cussi
clamade ‘armonie vocaliche’: lis vocals mediis /e/ /o/ in posizion pretoniche a vegnin pal solit
assimiladis tal grat di vierzidure aes vocals tonichis sieradis /'1/ /'u/ seguitivis (assimilazion

retrograde). Cheste assimilazion si le viét tant che mudament in diacronie (testemoneat za dai
tescj furlans medievai), che come regule fonologjiche ancjemo vive in di di vué.

Tant che disvilup in diacronie si puedin viodi 1 esits dal latin al furlan des vocals
pretonichis E O in contest di armonie vocaliche: lat. VESSICA > vissie /vi'si.e/, MORIRE (class.
MORI) > muri /mu'ri:/, CO(N)SOBRINU(M) > cusuvrin /kuzu’vrin/, NOVICIU(M) > nuvi¢ /nu’vitf/,
CORNICE(M) > curnis /kur'ni:s/ e v.i. L’armonie si a ancje cuant che la vocal toniche sierade e
je secondarie (romanze) e¢ no etimologjiche latine: lat. MERENDA > mirinde /mi'rinde/,
RESPONDIT (class. -ET) > rispuint /ris'pwint/ e v.i. Che si confrontin 1 esits di chés stessis
secuencis in contest armonic e no armonic te tabele 3.3.

contest armonic contest no armonic

LEGUME(N) > [ium /1i'um/ LEGARE > led /le'a:/

MELU + -UCEU(M) > milu¢ /mi'luf/  MELONE(M) > melon /me'lon/
FORMICA > furmie /fur'mi.e/ FORMATICU(M) > formadi /for’ mady/
PORCU +-ITTU(M) > purcit /pur'fit/  PORCARIU(M) > porcjdr /por’ca:r/
Tab. 3.3.

Il fenomen de armonie vocaliche si lu viot ancje te flession verbal di verps che a an une
alte frecuence:

infin. tigni /ti'pi:/ infin. vigni /vi'ni/
ten /'ten/ ven /'ven/

tegnis /'tenis/ vegnis /'venis/

ten /'ten/ ven /'ven/

tignin /ti" pin/ vignin /vi'pin/
tignis /ti ni:s/ vignis /vi'ni:s/
tegnin /'tenin/ vegnin /'venin/

part. tigniit /ti pu:t/ part. vigniit /vi pu:t/
Tab. 3.4.

I esemplis di DECURRENTE(M) > diurint /diu'rint/ e CO(N)SOBRINU(M) > cusuvrin
/kuzu'vrin/ a mostrin che la assimilazion e siere dutis lis vocals pretonichis, no dome la prime
a campe de silabe toniche.

Magari cussi no lis oparis lessicografichis modernis no tegnin simpri cont di chest
proces fonologjic che al caraterize la lenghe furlane, si che duncje la grafie che a proponin no
rispiete la pronunzie efetive: p. es. comun ma [ku'mun], confin ma [kum fin], medisine ma
[midi'zine], nemi ma [ni'mi], ofindi ma [u'findi], zentil ma [d3in'ti:1] e v.1.

La assimilazion retrograde de armonie si ferme dome se e cjate une vocal vierte /a/:
becjarie /beca'rie/ (no */bica'rie/), contadin /konta’din/ (no */kunta’din/), golarine /gola'rine/
(no */gula'rine/) e v.i. Cussi ancje tai derivats e alterdts: belance /be’lanffe/ “bilancia” —
belancin [belan'tfin] pevar /'pevar/ “pepe” — pevarin [peva'riy], plevan /ple’'van/ —

plevanut [pleva’'nut] dim., bocdl [bo'ka:l] — bocalut [boka'lut] dim., comari /ko'ma:ri/ —
comarute [koma'rute] dim. e v.1.

La armonie vocaliche al ¢ un proces fonologjic che al lavore ancjemo in di di vué e
chest si lu viét tai derivats e alterats formats cun sufis tonics, ma ancje tai prestits (v. sot). Ma
la grafie des formis normalizadis no ten simpri cont de pronunzie.

base lessicél contest no armonic contest armonic

bestie /'bestie/ — besteam [beste an] bestiute [bisti ute] dim.
coce ['ko:ffe/ — cogon [ko'ffon] cocin [ku'ffin]

cotule /'kotule/ — cotolate [koto'late] pei. cotulin [kutu'lin] dim.
det /'de:t/ — dedadl [de'da:l] dedut [di'dut] dim.
fresc ['fresk/ — Jrescot [fres kot] freschin [fris kin]
moscje /'mosce/ — moscjone [mos'[one] accr.  moscjin [muf cin]

pes ['pes/ — pessat [pe’sat] incr., pel. pessut [pi'sut] dim.
piore /'pjore/ = piorone [pio'rone] incr. piorute [piu'rute] dim.
scove /'skove/ — scovacis [sko'vaffis] scovute [sku'vute] dim.
sior /'sjo:r/ — sioron [sjo'ron] incr. siorut [sju'rut] dim.
Tab. 3.5

La assimilazion de armonie vocaliche si apliche ancje ai prestits antics e modernis: tal.
bottiglia > butilie /bu'tilie/, ital. crocefisso > crucifis /kruffi'fis/, ital. economia o ven.
conomia > culumie /kulu'mie/, ital. eresia o ven. (e)resia > risie /ri'zie/ e v.i. Ma ancje tai
prestits lis oparis lessicografichis modernis no tegnin cont de pronunzie efetive, ma a va datr
dal model talian: tal. benzina > benzine [bin'dzine] o [bin'zine], bonifica > bonifiche
[bu'nifike], destino > destin [dis tin], dottrina > dotrine [du'trine] e [dun'trine], consumo >
consum [kun'sum], motivo > motif [mu'ti:f], pericolo > pericul [pi'rikul], poesia > poesie
[pui'zie], e v.1.

Al ¢ di di che pero si cjatin ecezions ae regule de armonie vocaliche furlane tai prestits
dal talian (o cul tramit talian) soredut in chei rivats tai ultins timps:? tal. borghesia >
borghesie [borge'zie], censura > censure [ffen'sure], gastronomia > gastronomie
[ gastrono'mie], prefetiura > prefeture [prefe'ture], radiologia > radiologjie [ radjolo jie] e
V.1

La assimilazion de armonie vocaliche si apliche ancje a une picule categorie di peraulis
componudis, soredut chés che a an un grat di univerbazion une vore avangat e che come prin
element a an un monosilabi no verbal: bon + di — bundi /bun’di/, mie¢ + di — misdi /mis’di/,
ben + vigniit — benvigniit ma [bimvi'nu:t] e v.i. Se il prin element al ¢ un verp e cun plui di
une silabe no si a assimilazion: gjave + dincj — gjavedincj /yave'dinc/, mene + vit — menevil
/mene'vi:t/, passe + briit — passebrit /pase’brut/, spade + purcitis — spadepurcitis
/ spadepur {fitis/ e v.i. Ancje 1 compuesc] coordinatifs no mostrin armonie vocaliche: dis + e +

2 Siben che chescj prestits a puedin vigni integrats a altris nivei, come la morfologjie, p.es. cu la formazion dal
plural o la flession verbal.

nilf — disenilf /dize nu:f/, pan + e + vin — panevin /pane’vin/, trente + e + cinc — trentecinc
/trente 'ffink/ e v.1.

